UMULUNGU 14

“Lesa .... atemenwe ifwe, no kutuma mwane.” 1 Yohane 4:10

SIMONI NA ANNA NA YESU UMWANA

Ubushiku ubu bwali ubukankala kuli Maliya na Yusufu. Bwali bushiku
bukankala kuli Yesu. Maliya na Yusufu baletwala Yesu kwi tempele.

Yusufu aafwilishe Maliya ukunina pa mpunda. Maliya ena apakete Yesu ilyo
baleya. Yusufu asendele ne nkunda shibili isha kupela pa kutotela kuli Lesa.

Ubu bwali bushiku ubukankala kuli Simoni. Ali muntu umukote uwaleikala mu
Yerusalemu. Alitemenwe Lesa. Alepepa kuli Lesa. Kabili Lesa nao alipangile
icilayo kuli Simoni. Alaile Simoni ukuti akamona umulubushi.

Simoni aumfwile ukuti afwile aye kwi tempele. Aumfwile ukuti Lesa alefwaya
ukuti ena aye kulya.

Simoni aendeshe bwangu bwangu. Aingile mwi tempele. Aumfwile ukuti icintu
cimo icikankala calecitika.

Simoni amwene uko umuntu no mukashi wakwe baleingila mwi tempele. Bali na
kana akanono mu minwe.

Lyena ili elyo aishibe ico aishile kwi tempele. Aishibe ukuti uyu mwana, mwana
wakwa Lesa. Aipwishe nga kuti aikata umwana. Elyo aimishe Yesu, kabili atotele
kuli Lesa.

“Shikulu, na musunga ubulayo bwesu. Nimona umulubushi na menso yandi.”

Maliya na Yusufu balipapile pa kuamfwa aya mashiwi. Elyo Simoni abebele ukuti
umwana wabo atuminwe na Lesa.

Bulya bushiku kabili bwali ubukankala kuli Anna. ali ni kasesema mwanakashi.
ali umukote nganshi. Aleikala mwi tempele mwine. Kabili alepepa kuli Lesa.

Anna amwene Maliya na Yusufu. Amwene Simoni naikata umwana. Ilyo Anna
amwene umwana, aishibe ati umwana ulya ali ni Yesu. Anna atotele Lesa. Elyo
atampile ukweba bambi abalefwaya Yesu.

Luke 2:22-39






UMULUNGU 15
“Muli mupepi, mwe Yehoba.” (Amalumbo 119:151)

UKUBUTUKILA MU EGUPTO

Cali bushiku mu Betlehemu. Yesu ali mutulo. Maliya na Yusufu bali mutulo.

Elyo malaika asosele kuli Yusufu mu ciloto. Malaika ali ne lyashi ukufuma kuli
Lesa. Atile, “Buka, Yusufu. Ufwile uipekanye pa lwendo lobe ulutali. Imfumu
ulefwaya ukwipaya Yesu. Ufwile umutwale ukutali. Kabiye ku Egupto. Ukekale
kulya ukufika nkakwebe inshita ya kubwela.”

Yusufu abushishe Maliya atile, “Malaika anjebafye nomba line ukuti tuleya.”
Taciweme ukuti umwana ekale kuno. Pekanya ica kulya bwangu. Na ine na
lapekanya kabalwe.

Yusufu atwele kabalwe ku cibi. Kabili abikile icipe ca fyakulya pali kabalwe.
Icakonkapo, afwilishe Maliya ukunina pali kabalwe. Elyo apele Yesu kuli Maliya.
Elyo Yusufu atungulwile kabalwe mu nshila.

Yusufu aleenda bwino bwino. Yesu asendeme mu minwe yakwa Maliya. Bapitile
mu matololo. Maliya na Yusufu balishibe ati Lesa alimupepi. Baishibe ukuti Lesa
alebasunga.

Ubulendo bwali ubutali mukulekelesha, Maliya na Yusufu na Yesu bafikile ku
Egupto. Baikele kulya mu mutelelwe.

Ilyo imfumu ibi yafwile, malaika aishile kuli Yusufu no kumweba ati, “Nomba
kuti wa bwelelamo.”

Yusufu na Maliya ba bweseshe Yesu ku calo cabo. Balishibe ati Lesa akabasunga
bwino. Lyonse akaba apepi.

Mateo 2:13-23






UMULUNGU 16

“Icibusa citemwa mu nshita yonse.” (Amapidal7:17)

MALIYA NA MALITA

Ilyo Yesu akulile, alikwete ba kaafwa. Yesu alefwaya ukufunda bakafwa wakwe
ifintu ifingi. Konse uko aleya, kwalesangwa amabumba ya bantu. Balekutika
kufyo Yesu alefunda. Inshita shimo balemwipusha amepusho. Yesu ali ne milimo
sana.

Yesu na bakaafwa wakwe baleya mu fifulo ifingi. Ubushiku bumo, baile ku Betani.

Yesu ali ne fibusa ifyaleikala muli uyu mushi. Aletontonkanya, “Maliya na Malita
fibusa fyandi, filepokelela.”

Yesu aendele pa misebo iya lukungu ukuya ku ng’anda yabo. Na limo Malita ali
mumwene uko aleisa. Bwangu bwangu aebele Maliya. Baile mukumukumanya.

Malita aletele Yesu amenshi ayatalala aya kuti anwe. Elyo nomba aambile
ukupekanya ifyakulya. Alefwaya ukuti apele ifisuma kuli cibusa wakwe Yesu.
Alefwaya Yesu omfwe bwino.

Maliya nao, alisansamwike pakumono Yesu. Aendele nankwe. Elyo atile,
“Napapata ikala ulande na ifwe. Njeba na fimbi ifyebo pafyo Lesa atutemwa.”

Maliya aikele mupepi na Yesu no kukutika kuli wene. Atemenwe ukumfwa
amafundisho yakwe.

Malita epa kwisa no kwipusha Maliya ukuti amwafwe. Yesu atile kuli Malita,
“Ulebombesha sana. Ifyo ulecita fili bwino. Lelo ifyo Maliya alecita
fyawamishapo.”

Tlingi, ilyo ali pa lwendo, Yesu aleiminina pa mwabo pa kuti atusheko panono.
Alishibe ukuti kuti ba mupokelela inshita iili yonse kufibusa fyakwe.

Luke 10:38-42






UMULUNGU 17

"Yesu atile, ‘Lekeni abaice, mwibalesha ukwisa kuli ine.”" (Mateo 19:14)

ICIBUSA CA BANA

“Endesheni! Endesheni! Twicelwa iyo. Ndefwaya ukumona Yesu.” Akaice kasosa.
Abafyashi bakako balyumfwile ati Yesu ali mupepi. bapekenyefye mu
kwangufyanya ukuti bayemumona.

Abantu bonse baleya mukumona Yesu. Abaice balibasambile no kubafwika
bwino. Balefwaya ukumoneka ubusaka pa kumona Yesu.

Ilyo baleya balesensela pa musebo, bambi abaice baletoloka. Bambi nabo
balebutuka. Bambi baleimba ulwimbo lwa nsansa. Balisansamwike pa kuya
mukumona Yesu.

Mu mbali ya musebo mwali amaluba aya yemba nganshi. Nalimo utu tulumendo
no tukashana twalisendeleko yamo.

“Ndefwaya ntwane aye kuli Yesu nge ca bupe.”
“Bushe tu mwimbile ulwimbo?”
“Yesu aba shani? Finshi alelanda kuli ifwe?”

Abana balelanshanya ilyo baleenda. Bali ne nsansa. Ba shibo naba nyinabo bali
sansamwike. Batemenwe ica kuti abana babo bali nokumona Yesu.

Kwali abantu abengi. Na mayo umo atile, “Uku kufwile e kuli Yesu. Kuli sana
abantu. Nga bana balamumona shani?”

Umo namayo amwene umo uwabakafwa bakwa Yesu. “Napapata, twafweniko!
Tulefwaya abana besu bamoneko Yesu.”

“Yesu ali ne milimo sana. Teti amone nshita ya kulanda na bana ilelo. Bweleleni
ku ng’anda.”

Abana bali no bulanda pa mulandu wa kuti baafililwe ukumona Yesu.
Bafumineko kwibumba.

«Yesu aaswike ukuti, Mwitafya abana iyo. Nshili ne milimo sana iyo. Ndefwaya

ukubamona.”
Mateo 19:13-15; Marko 10:13-16; Luke 18:15-17 .






UMULUNGU 18
“Natotela Lesa.” 2 Timote 1:3.

UMWANA WAKWA HANA

Hana alelolekesha ilyo abana baleangala mupepi ne ng’anda yakwe.
Aleumfwa bwino ukubamona uko baleangala.

Lelo Hana ali uwasakamana. Pantu tapali umwana wakwe. Hana taali no
mwana. ‘

Lelo Hana alelanguluka mu mutima, “Ndefwaya ukukwata umwana. Nga
ningakwata umwana, kuti ndemusunga bwino. Kuti ndemulisha bwino no
kumusamba. Kabili kuti na musambilisha ukutemwa Lesa.

Bushiku bumo, muka Hana asosele ati, “Tufwile tuye ku Shilo. Tuleenda tuye
kwi tempele.”

Hana atampile ukupekanishisho bulendo. Ena no mulume wakwe baleya
kwitempele mu kupepa Lesa.

llyo bafikile kwi tempele, Hana aingile mu kati. Afukeme panshi no kutampa
ukulanda kuli Lesa. “Ndefwaisha ukuba no mwana. Kuti na mutemwa. Kuti
na musakamana bwino. Kuti na mufunda ukutemwa mwe Lesa,” apepele.

Kashimikila Eli amwene Hana. Taumfwikishe cintu alelanda. Lelo Hana
amwebele ukuti alelanda na Lesa. “Ndeeba Lesa ifyo ndefwaisha ukuba no
mwana.”

Pa numa ya kupepa, Hana no mulume babwelele ku ng’anda. Hana ali ne
nsansa. Alishibe ukuti Lesa akasuka ipepo lyakwe. Alishibe ukuti akaba no
mwana.

Ilyo babwelele ku ng’anda, Hana ubulanda bwalipwile. Atampile
ukupekanishisho mwana. apangile fyakufwala fya mwana. Apangile na
pakulala apasuma apa mwana. Ilyo alebomba aletotela Lesa pa kwasuka pepo
lyakwe.

Ilyo umwana afyelwe, Hana amwinike shina lya Samueli. “Natotela Lesa
wandi, pa mwanoyu,” Hana apepele.

Ba nyina Samueli pamo naba wishi bali mutemenwe sana. Balemusakamana
bwino. Kabili ba musambilishe ukutemwa Lesa.

1 Samueli 1






UMULUNGU 19
“Ndi no kukwafwa.” Esaya 41:10

MIRIAMU AAFWILISHA

Miriamu ali uwasansamuka. Ali ne ndume yakwe iye shina lya Aaron. Kabili
ali ne ndume imbi iyafyelwe.

Ulupwa Iwakwe Iwali ne nsansa pa kuba no mwana Moses. Nangu abe ifi, bali
no kusakamana. Bali no kufisa umwana pa kuti abe no mweo. Imfumu ya ebele
ifita ukwipaya abana baume bonse.

Miriamu aafwilisheko ukusunga uyu mwana.

Ubushiku bumo, nyina kwa Miriamu atile, “Umwana Moses alekulilako.
Alelila kabili no kusekesha. Tufwile tusange inshila imbi iyakumufishilamo.
Kolonganya filya ifyani ifikulu kabili ifitali.”

Miriamu aletele filya fyani. Nyina nao apangilemo umuseke. Kabili
ashingwileko na fimo pa kuti amenshi yelaingila mu Kkati.

“Miriamu, bula umwana umufimbe mu bulangeti. Mulete kuno.”

Babikile Moses muli uyun museke kabili ba mutwele ku mulonga wa menshi.
Babikile umuseke pa menshi. Umuseke wa leelela. Moses ali umwakaba kabili
umwauma.

Miriamu afiseme mu cani icitali ica misanse. Panono fye aumfwile ati kuleisa
umo. Ali no mwenso. Atontonkenye ukuti, “Bushe cinshi calacitika ku
mwana?”

Miriamu amwene umwana mwanakashi wa mfumu elyo naba kafwa wakwe.
Baishile ku mulonga mukusamba.

“Leteni uyo museke kuli ine,” umwana wa mfumu aeba kafwa umo. Ilyo aiswile
ulya umuseke, amwene umwana uwalimo. “Uyu mwana umu Hebere, lelo
ndefwaya ukuti musunge.” Atile “Ndefwaya ukuti abe umwana wandi.”

Miriamu e pakusokoloka ukufuma mu cani. Aisa ipusha, “Bushe mufwaileko
uwa kuti amusungileko umwana?”

“Ee, mfwailako umo.” Umwana wa mfumu aasuka.

Miriamu abutukile bwangu bwangu kuli nyina. Atile “Mayo , iseni. Umwana
mwanakashi wa mfumu na sanga moses.” Alefwaya umo uwa kusunga Moses.

Miriamu naba nyina babutukile ku mumana. Umwana wa mfumu apele Moses
kuli nyina. “Sendeni umwana uyu muye nankwe. Nkamulipila pa
kumusunga.”

Miriamu naba nyina balisansamwike sana. Lesa alibafwile ukuti basunge

umwana.
Ukufuma 2:1-9






UMULUNGU 20
“Mubelane icongwe.” (Abena Efese 4:32)

NALUME WA LUSE

Kale sana kwali umuntu uwatemenwe Lesa. Ishina lyakwe ali ni Abramu. Ali
umunonshi. Ali ne ng’ombe ishingi, impanga ishingi elyo ne mbushi. Kabili
ali nababomfi abengi abaleceme ng’ombe shakwe.

Loti ali mwipwa kuli Abramu. Aleikala na nalume. Loti nao ali ne ng’ombe
ishingi pamo pene na babomfi.

Abramu na Loti ne ndupwa shabo baleikala mu mahema. Na babomfi babo
bonse baleikala mu mahema. Baleikala mu mushi uwitwa Betele.

Ubushiku bumo, umubomfi aile kuli Abramu. Atile, “Mwe Shikulu, ing’ombe
shakwa Loti shilelya icani conse. Takwakashale umulefwe wa ng’ombe shesu.”

“Ing’ombe shesu shilekabila umulefwe. Shikonda shonse.” Umubomfi wakwa
Loti nao asosa.

Bonse babili abacemi batampile ukuilishanya. Balikalipe sana. Abramu
akutile Loti elyo baambile ukulanshanya pa kuti bapwishe ubu bwafya.

“Loti, abacemi besu baleilishanya. Ici te cisuma iyo. Ta kuli umulemfwe uwingi
pamo na menshi. Cawama nga wingekala weka,” Abramu amwebele.

“Isalile we mwine. Kuti watwala ulupwa lobe pamo ne nama shobe konse uko
ulefwaya. Kuti waya ulubali lumo. Ndeya kulubali lubiye. Lyena kukabo
mulemfwe uwingi. Takwakabe kulwishanya kabili iyo,” Abaramu aebele Loti.

Loti alolekeshe mu mbali yakwe. Amwene icani cisuma mu mikonko. Alishibe
ati uku kukaba icani icingi icakulya inama.

“Yama, nalaya kulya. Nalasenda ulupwa lwandi, no mukuni wa nama ukuti
tuye ku mikonko. Kulya kuli cani icingi.”

Panuma ya ifi, Lesa asosele na Abramu. Lesa atile, “Lolekesha mu mbali yobe,
nkakupela fyobe ifyo wamona. Iwe na bana bobe mukekala kuno.”

“Natotela, mwe Lesa.” Yama Abramu apepele.

Ukutendeka 13






UMULUNGU 21

“Sambilileni ukucito busuma.” Esaya 1:17

TIMOTE ASAMBILILA

“Mama, njebeniko ulushimi?” Timote aipusha.

“Nakulu amwaswike, “Soikale apa mupepi naine. Nalakushimikila ulushimi
ulwa mu mashiwi yakwa Lesa. Cinshi ico ulefwaya ukumfwa lelo?”
Amwipwishe.

“Natemwa ulushimi Iwa pali Dabidi,” Timote aaswike. “Kabili natemwa
inshimi na shimbi.”

Timote aikelefye tondolo ilyo nakulu alelanda nankwe. Atemenwe ukumfwa
inshimi.

Limo limo ba nyina Timote balebelenga ukufuma mu fya Cebo cakwa Lesa.
Timote aishibe ifingi ifya mu Cebo cakwa Lesa. Na limo asambilile inyimbo

ishingi pa fibusa fya mu Baibele. Ilyo Timote alekula, asambilile ukubelenga.
Atampile ukuibelengela ifya Cebo cakwa Lesa.

Timote aleibukisha inshimi sha mu Baibele. Aleibukisha ama beshi ya mu
Baibele. Bali mwafwile ukwishiba ifya bulungami ifya kucita.

Timote akulile mukuba uwashipa. Bushiku bumo Paulo aishile mu
kumumona. Aipwishe Timote ukuti amukonke. Timote asangwike kaafwa
wakwa Paulo. Baile bonse ku mishi iingi. Baleshimikila abantu pali Yesu.

Panuma ya bulendo, Paulo alembele Timote. Aya makalata nomba yaba mu
Baibele yesu ilelo.

Paulo alembele ati, “Ndefwaisha ukukumona na kabili. Ndeibukisha ifyo
natemwa Lesa. Naishiba no kuti ba noko naba nokokulu balikwafwile sana.
bakusambilishe inshimi na ma beshi ya mu Baibele. Bakusambilishe
ukutemwa Lesa. Lyonse uleibukisha ifyo bakusambilishe.”

Na limo Timote asosele ati, “Natotela Lesa wandi. Natotela pali ba mayo naba
mama. Natotela pa mulandu wa cipingo elyo nama beshi ya bamo.

2 Timote 1:5;3:14,15






UMULUNGU 22

“Ulecindika wiso na noko.” (abena Efeso 6:2)

YUSUFU AUMFWILA WISHI

“Yusufu, isa kuli ine,” Yakobo aitile umwana wakwe. “Bamunonko baleceme
ng’ombe ne mpanga ku Shekemu. Ndefwaya iwe uye kuli bene. Kamone
bamunonko nga bali bwino. Ubwele unjebe fintu bali.”

“E mukwai,” “Nalaya no kucita ico mwasosa.”

Yusufu alishibe ukuti lwali ulwendo ulutali. Alishibe ukuti kuti akumanya ne
nama shampanga ishikali. Lelo asankilwe mu kumfwila ba wishi.

Abikile ifyakulya mu museke. Aimishe inkonto ya kwendelako. Atampile no
bulendo bwakwe.

“Bushiku ubusuma ubwakwendamo,” atontonkenye. “Lesa alenga fyonse
ukuba ifisuma.”

Akasuba kali kabile, lelo Yusufu taiminine nakalya. Aendele sana.
mukulekelesha afikile ukwali umulemfwe uuteka.

Atontonkenye ati na limo ba munyina bali mupepi. Lelo tabamwene.
Alolekeshe konse konse, lelo tabasangile.

“Rubeni, Rubeni,” Yusufu aitile umukalamba wakwe. Elyo akutile. Takwali
bwasuko. Taumfwilefye nangu ni mpanga. Tabamwene ba munyina.

Umuntu umo ali mumwene. Amwipwishe, “Ni bani ulefwaya?”

“Ndefwaya ba munyinane. Tata ewu ntumine ukuti mbafwaye. Bushe kuti
mwangafwako? Bushe na mwishiba uko bali?” Yusufu aipwishe.

“Nabafuma kuno. Na bomfwile balesosa ati tuleya ku Dotani,” umuntu ulya
aasuka.

“Natotela mukwai,” Yusufu aeba ulya muntu.

Nangu Yusufu ali uwa naka, atampile ukwenda. Mukulekelesha afikile ku
Dotani. Asangile ba munyina kulya kwine.

Ukutendeka 37:12-17






UMULUNGU 23

“Ndeimbila Yehoba.” (Ukufuma 15:1)

AMAPEPO MU CILONGANINO CIPYA

Solomoni ali ni mfumu. Atumine ilyashi ku mubiye, Hiramu.

“Ndefwaya ukukula icilonganino ca bantu bandi. Ndefwaya ukuti cibe
icilonganino icisuma. Bushe kuti mwangafwako?” Efyalembele Solomoni.

“Nintemwa ukukwafwa,” Hiramu amwaswike. Ashitishe imiti iitali kuli
Solomoni. Ali ne fimuti fya wamisha muli cilya calo. Solomoni atumine abantu
abengi ukuya senda filya fimuti. Kabili baletele amabwe aya kalamba. Fyonse
ifibombelo basangile fyali ifisuma. Caposele imyaka cine lubali pa kuti fye ba
kuule icilonganino. Mukulekelesha calipwile.

Bonse abantu baishile ku cilonganino cipya. Solomoni Imfumu alandile ku
bantu. Atile, “Twatotela Lesa wesu. Pakutwafwilishako ukuknlz icilonganino
icisuma.” ‘

Solomoni apepele, “Namitotela mwe Lesa. Mwaafwilishe ba tata, ba Dabidi.
Ndefwaya na ine mungafwe. Ngafweni ukuti njishibe ifilungeme ukucita.”

Abantu bonse balumbenye Lesa. Bali temenwe pa kukwata icilonganino
icipya.

1 Ishamfumu 5-8

UMULUNGU 24

"Leteni ica bupe, no kwisa pa cinso cakwe." (1Imilandu 16:29)

ICILONGANINO CALEAKANA

Paulo na Barnaba baishile tandalila abantu ba ku cilonganino ca ku Antioki.
Babafundile pali Yesu. Babebele ifyo Yesu aafwilishe bambi.

Ubushiku bumo kwaishile umuntu umo ukufuma ku cilonganino ca ku
Yerusalemu. Atile, “Kukaba icipowe kulya. Abengi bakaponenwa ne nsala.”

“Kuno ku Antioki tuli ne fyakulya. Na limo na twafweko abanensu,” umo
asosele.

“Bonse kuti twapelapo fimo kubanensu,” umbi nao asosele.

Bamo abantu bali bakankala. Bali ne ndalama ishingi elyo ne fyakulya ifingi
sana. Bambi bali bapina. Bakwetefye utunono.

Cila muntu apele ukufika apo enga pelela. abali ne fingi bapele ifingi. abali
no tunono bapele utunono. Ilyo babikile fyonse ifi fyabupe pamo, bali ne fingi
ifya kwakanyako bambi.

Baipwishe Paulo na Barnaba nga bengafwako. Baipushiwe ukutwala ifi
fyabupe ku Yerusalemu.

Abantu ba ku Antioki balitemenwe pa kwakanyako bambi. Balisansamwike
pantu baafwilisheko bambi.

Imilimo ya Batumwa 11:27-30.






UMULUNGU 25
“Aliwama Yehoba” (Amalumbo 34:8)

YESU ABELENGA BAIBELE

Yesu akulile mu kamushi kanono ka Nasaleti. Ilyo akulile ashile ing’anda ya
bafyashi bakwe. Alishibe ukuti Lesa ali ne cintu icisuma ico Yesu alingile
ukucita.

Yesu aleya kun mishi iingi. Alefunda abantu pali Lesa. Alebafunda ifyo Lesa
abatemwisha.

Ubushiku bumo Yesu aishile ku mushi wa kumwabo. Aile ku Sunagoge mu
kupepa. Aingile mu kati no kwikala na bantu bambi.

Yesu alipushiwe ukubelenga ifya mu Baibele. Aiminine ku ntanshi ya bantu.
Abelengele amashiwi yamo ayakwa Esaya, Kasesema.

Esaya ali lembelepo pa muntu umo umukankala uwali no kutumwa na Lesa.
Uyu muntu ali no kwafwa abantu. Ali no kulenga impofu ukumona. Ali no
kubeba pa mulandu wakwa Lesa.

Ilyo Yesu apwile ukubelenga, aisele Baibele. Aambile ukulanda ku bantu.
Atile, “Nine ulya muntu mukankala. Lesa alintuma ukuti njise muletele
imbila nsuma mwe bonse. Lesa alintuma ine kuli imwe. Alintuma pa kwisa
mweba pa kutemwa kwakwe. Ndi umwana wakwa Lesa.

Abantu balekutikisha ilyo alelanda. Bambi bafililwe ukumfwa ica kuti ali
mwana wakwa Lesa. Te kuti bomfwe ica kuti Yesu aishile mukubalanga
ukutemwa kwakwa Lesa.

Luke 4:14-22

UMULUNGU 26

« . FEico ndemutotela mu lwimbo lwandi.” (Amalumbo 28:7b)

ULWIMBO KULI YESU

Yesu na bakafwa wakwe baleya ku Yerusalemu. Ilyo bapaleme ku musumba,
Yesu abebele ati, “Babili imwe kabiyeni ku mushi umbi. Muleyasanga kabalwe
kulya. Ali na ka kabalwe kanono. Bakakuleni mundetele.”

“Nga kwaba uwa ipusha, mumwebe ati shikulu alebafwaya. Alemuleka
musende,” Yesu abebele.

Abasambibakwa Yesu baile mu kwangufyanya. Baleendesha. Bwangu bwangu
bafikile mu mushi. Basangile kabalwe na kana. Babakakwile. Babatwele kuli
Yesu.

Ilyo Yesu afwaile ukuti anine pali kabalwe, umusambi umo atile, “Yesu bula
ikoti lyandi. Nala anshika pali kabalwe. Na iwe wikalepo.

Abantu abengi bakolongene kuli Yesu. Abantu baambile ukwanshika amakoti
yabo panshi. Bambi nabo baleputula imisambo ya fimuti no kwashika panshi.

Abalumendo na bakashana abengi bali mwi bumba. Baishile mu kumona
Yesu. Batampile ukwimba ulwimbo pali Yesu.

“Lumbanyeni Lesa.
Lumbanyeni Lesa pali Yesu.”

Abaice baleimba ilyo balebutuko lubilo ku mbali yakwa Yesu. Kabili baleimya
utumisambo twabo mu minwe ngo luunga. Balebutuka uku baleimba
mpakafye baingila mu musumba. Yesu alitemenwe pakumfwa inyimbo sha
malumbo shabo.

Ilyo-abaleingila mu Yerusalemu, bamo abantu beleipusha, “Nga ni ani uyu ali
pali kabalwe?”

Abaume na ba namayo, abalumendo na bakashana balebasuka. Baletila, Ni

Yesu.
Mateo 21:11-11; Amalumbo 100:1-2






